
Redaksioneel 
Pieter Botha 

2023 snel ten einde 

So gaan die jaar, 2023 verby. Dit 

is ‘n jaar waarna ons met groot 

dankbaarheid kan terugkyk aan 

dit alles wat ons uit genade beleef 

het. 

Ons kon aan die einde van Ok-

tober weer saam met ons 

geesgenote die Reformasie soos 

begin deur Martin Luther in 1517 

herdenk. Op 31 Oktober 1517 het 

Martin Luther sy 95 stellings teen 

'n kerkdeur in Wittenberg, 

Duitsland, vasgespyker. Daarmee 

het hy die dwalinge binne die 

Rooms Katolieke Kerk blootgelê, 

wat 'n groot omwenteling in die 

kerkgeskiedenis tot gevolg gehad 

het. Martin Luther wou uiteindelik 

weer die Kerk terugbring na die 

Bybel, Christus, genade en 

geloof. 

Ons het in Mei beleef dat daar 22 

jongmense openlik hulle geloof 

bely het, wat ‘n voorreg was dit 

nie om so ‘n groot groep jong-

mense te sien nie. 

In die eerste kwartaal het ons ook 

vir ds Anton en suster Innecke 

verwelkom in ons gemeente. 

Hierdie gesin het ook sommer gou 

al in die harte van ons gemeente 

ingekruip. 

In Augustus het ons saam met die 

breëre gemeenskap en veral die 

Bybelgenootskap kon terugkyk op 

90 jaar van die Bybel in ons eie 

taal. Soos baie ander gemeentes 

het ons ook hierdie groot 

gebeurtenis gevier. Ons het ‘n 

uitstalling van Bybels in die voor-

portaal gehad en fondsinsameling 

gehou deur onder andere ‘n 

muntlegging. Die afgelope jaar het 

ons gemeente 196 Bybels 

aangekoop en versprei ter waarde 

van R20 500 en ons het ook R40 

000 aan die Bybelgenootskap oor-

betaal vir die Borg-‘n-Bybel pro-

jek. 

Gedurende die afgelope jaar het 

ons as gemeente weer verskeie 

kere lekker saam verkeer – die 

Susters het ons almal lekker 

bederf met kolwyntjies, die senior 

gemeentelede het heerlik 

saamgekuier en dan het ons ook 

ons eie Dopperspele gehad (meer 

hieroor in hierdie uitgawe). 

Het jy al gewonder waar jou voor-

geslag vandaan kom, of wie was 

jou voorouers? By die byeenkoms 

van die senior gemeenetlede is 

daar op baie interessante wyse 

deur Isobel Groesbeek van die 

organisasie Gryskrag, vertel oor 

hoe mens jou voorgeslag kan 

navors en ons plaas ook ‘n artikel 

daaroor in hierdie uitgawe. Iets 

wat sy gesê het en wat so waar is, 

is – moenie uitstel nie, begin nou 

om jou nageslag na te vors, praat 

met jou grootouers, jou ouers en 

hoor by hulle, die mens se lewe is 

te kort om uit te stel. 

Dit is alweer die einde van die 

jaar, mag jy en jou geliefdes 

hierdie feesseisoen die vreugde 

van Christus ontvang. Vir die wat 

met vakansie gaan, geniet en ry 

veilig. 

Baie dankie aan al die medewerk-

ers, sonder julle sal dit nie moont-

lik wees om die Rietfluit te pub-

liseer nie. 

Geniet hom! 

Pieter 

Afrikaans 

Afrikaans is mooi, dit word gegooi, dit word gebraai en getiekiedraai.  

Dit het ‘n woord, “lekker” met uiteenlopende betekenisse en “nou-nou” wat niemand oorsee verstaan nie. 

Ons praat van konfrater en hoe later hoe kwater. Ons taal is diep gewortel, tog buigbaar en byderwets.  

Ons is opgewonde oor nuutskeppings, pittigheid en kwinkslae. 

Afrikaans is ryk aan geskiedenis en ryk aan moontlikhede. En haar sprekers se harte klop op die maat van Afrikaans. 

Dis nostalgie met ‘n boerepompie, Die Uile, Saartjie en Trompie. Afrikaners is nou vir jou ‘n plesierige klompie. 

Haar humorsin is skerper as ‘n minora en sy kan selfs in die donkerste nag skaterlag met ‘n grendelgrap wat Whatsapp 
binne sekondes raakraps. 

Dis boeretroos, dis boerekoors, warmer as Covid-koors. Dis Afrikaans, die Genootskap vir Regte  

Afrikaners, 145 jaar, kom ons vier haar. 

 

Esmarie Yssel 

Die Vlamvat konferensie wat op 21 en 22 Julie gehou is, was maar die eerste stap in die beplanning en 

besinning in die proses om die vlam in Rietvallei aan te steek om ‘n gesonde en brandende gemeente te 

wees vir die “Groot Missie” van Mattheus 28:18. 

Die volgende verslag het op die Kerkraadsvergadering van 23 Augustus gedien: 

GKR: ‘n Lewende gemeente wat brand vir 

die “Groot Missie” 

Vlamvat — aksie 

Klaas Steyn 

GKR VLAMVAT 

• Waaroor het dit gegaan? Die 

belangrikheid van Kerkvitaliteit 

vir ‘n gesonde gemeente. Die 

oogmerke van Kerkvitaliteit is 

gesonde gemeentes en nie 

kerkgroei nie. 

• Kerkvitaliteit is ‘n 

“fiksheidsplan” – nie ‘n 

bemarkingsplan nie. 

• As vertrekpunt vir die 

gesprekke is die brief van die 

Here aan die gemeente in 

Efese soos opgeteken in 

Openb 2: 1 – 7, gebruik. Dink 

daaraan teen die agtergrond 

van wat Paulus in Efesiërs 1: 

15 en 16 skryf: Oor die 

Efesiërs se geloof in die Here 

Jesus Christus en hulle liefde 

vir al die heiliges. 

• Die pad na Kerkvitalisering 

begin by die punt waar ons 

weer dink aan God se 

seëninge in die verlede, die 

uitreike en bedieninge waarin 

Rietvallei betrokke was en hoe 

die Here ons geseën het met 

gawes en die ywer om ons 

gawes in diens van die Here 

se kerk te gebruik. Dink dan 

ook in die aktiwiteite waarin 

ons ontrou geraak het, waar 

ons ywer verflou het en 

uiteindelik uitgeblus is. 

• Dan roep die Here ons tot 

bekering: Openb 2: 5: “Onthou 

dan waarvandaan jy uitgesak 

het, en bekeer jou: Gaan doen 

weer wat jy vroeër gedoen 

het.” En dan kom die Here se 

waarskuwing: “Anders, as jy 

nie tot bekering kom nie, sal 

ek na jou toe kom, en jou 

kandelaar van sy staanplek 

verwyder”. 

• As ons na die verlede kyk, 

moet ons onthou wat goed en 

reg was, maar ons moet ook 

dink aan die dinge wat 

verkeerd was – leer uit ons 

foute. Ons het baie uitreike en 

bedieninge waarby ons 

betrokke is of was, maar 

hoeveel kennis het ons 

lidmate hiervan? 

• Terselfdertyd moet ons ook 

onthou: Met bykans 1 400 

lidmate het die Here vir 

Rietvallei ‘n groot 

verskeidenheid gawes gegee. 

Hoe kan ons dit in diens van 

die Here gebruik? 

• Die bedieninge en uitreike 

waarby Rietvallei betrokke is, 

is die sigbare tekens van God 

se genade; ons moet dit tot 

eer van sy Naam doen. 

Enkele opmerkings oor 
bekering: 

• Die brief aan die Efesiërs is 

aan gelowiges gerig: Dit gaan 

dus nie oor “wortel-bekering” 

nie. 

• Dit gaan oor versoening: Draai 

weg van dit wat verkeerd is; 

dit vra oorgawe om verander 

te word, sonder om die 

werking van die Gees te 

weerstaan. 

• ‘n Gemeente kan so besig 

raak met onbelangrike dinge 

dat sy haar roeping mis. 

• Verandering begin nie vanself 

nie – dit moet doelbewus 

doelgerig aangepak word. 

• Die kerkraad met diakens is 

die leiers wat die gemeente op 

die pad van biddende 

selfondersoek moet lei. 

Twee fokusareas waaraan 

aandag gegee is, is Evangelie-

gedrewe en Christus-gesentreerd: 

Het elke lidmaat die Evangelie sy 

eie gemaak? 

Die ander temas wat hanteer is, is 

die volgende: 

Persoonlike geestelike 

vorming:  

Die proses deur God voorsien 

waardeur Hy in die gelowige se 

lewe die bewys lewer van 

reddende en heiligmakende 

genade. Hierdie een van die tien 

strategieë spreek veral tot die 

verantwoordelikheid van die 

voorgangers ten opsigte van 

gemeentelike lidmaatskap. Leiers 

kan nie lei waar hulleself nog nie 

was nie. Die gelowige het vier 

middele van Genade vir 

geestelike vorming: 

• Die Bybel: Lees met geloof, 

gelei deur die Heilige Gees. 

• Gebed: Ongejaagde, intieme, 

aanbiddingsvolle gemeenskap 

met God (Num. 6: 24 – 26) 

• Persoonlike geestelike 

dissipline (1 Tim 4: 7) 

• Gemeentelewe (Hand. 2: 46 

en 47) 

Die bediening van Gebed en die 
Woord:  

Die eerste gemeente in 

Jerusalem was ‘n biddende, 

Woorddraende gemeente (Hand. 

2: 42). Ons leer daaruit: 

• Leiers moet verbind wees tot 

die voorrang van Woord en 

die voorrang van gebed. 

• Leiers moet verbind wees tot 

voorbidding vir die mense 

“onder” sy/haar bediening. 

(Joh. 17) 

• Lidmate moet hulle verbind tot 

voorbidding vir leiers. 

• Leiers en lidmate moet hulle 

verbind tot voorbidding vir die 

Koninkryk en vir die uitleef van 

die gemeente se missie. 

Gebed ontsluit die almag van God 

in ons lewe en in die lewe van die 

gemeente: Gebed is gemeenskap 

met God: Praat en luister. 

Bediening van die Woord: Redes 

vir prediking: 

• Die aard van die Skrif 

• Die behoefte van hoorders: In 

sonde verlore (1 Petr. 1: 23 – 

25) 

• Die bonatuurlike verband 

tussen Christus en die 

verkondiging van sy Woord. 

Christus: Die lewende Woord 

van God 

• Alles wat in die woord van 

God staan is die openbaring 

van Wie God is: Onderrig 

mekaar in die kernwaarhede 

van die Woord.  

Erken en respekteer die 

boodskapper. 2 Tim. 4: 1 – 5. 

Missie en Visie: 

Missie: Die Here het ons hier 

geplaas met ‘n roeping: Wat is 

God se plan vir Rietvallei, sy 

opdrag vir Rietvallei hier en nou. 

‘n Bybelse missie-stelling 

beantwoord vyf vrae: 

• Wie is ons? 

• Wat doen ons? 

• Waar doen ons dit? 

• Hoe doen ons dit? 

• Waarom doen ons dit? Altyd: 

Soli Deo Gloria! 

Visie: Wat ‘n gemeente glo God 

wil hê hulle moet wees wanneer 

hulle missie vervul word. 

Hoe formuleer ons ‘n visie: 

• Begin by ons missie: Bv. Hoe 

moet Rietvallei in 2030 lyk? 

• Wat is ons leraars (en ander 

leiers) se passie en gawes? 

(Bv. gesinsbediening) 

Hoe realiseer ons ‘n visie? Deur 

biddend en strategies Bedieninge 

te implementeer: 

Evangeliegedrewe. 

Wat is strategiese Bedieninge? 

• Dit wat ons doelbewus kies 

om ons visie te bereik. 

• Wat ons doen omdat die Here 

ons dit in sy Woord leer om te 

doen. 

• Elke lidmaat in die gemeente 

het gawes om diensbaar in die 

gemeente / gemeenskap te 

wees. 

Belangrik: Kommunikeer 

voortdurend die Missie en Visie 

en gebruik dit doelbewus om 

besluite met betrekking tot 

bedieninge en die aanwending 

van bronne te formuleer.  

Leierskapontwikkeling en 
ontplooiing 

Die invloed wat ons in 

leierskapsontwikkeling uitdra, 

moet navolgingswaardig wees (2 

Tim. 2) 

Ons is almal saam 

verantwoordelik om vir mekaar 

om te gee en mekaar toe te rus. 

Harry Reeder se konsep van 3-D 

Leierskap: 

• Defining: Definieer leiers 

volgens beginsel en praktyk. 

• Developing: Ontwikkel leiers 

intensioneel. 

• Deploying: Ontplooi leiers na 

elke sfeer van die Bediening 

volgens hulle Bybelse 

verantwoordelikhede en 

passies. 

Die eienskappe van ‘n leier in die 

gemeente: 

• Ken sy missie en is daartoe 

verbind om dit sonder 

kompromie te vervul, ook deur 

ander daartoe te beïnvloed. 

• Ken sy mense en gee om vir 

hulle – meelewend. 

• Reproduseer homself 

intensioneel: (Paulus: “Volg 

my soos ek Christus volg”). 

Ware leiers besef hulle het 

ander nodig! 

‘n Leier se karakter: 

Omstandighede dikteer nie jou 

karakter nie, omstandighede lê dit 

bloot en gee geleentheid om 

karakter verder te vorm. 

Die profiel van ‘n 

vermenigvuldigende leier: 

• Onversadigbare leerder 

• Gryp persoonlike 

leermomente aan 

• Gee afrigting 

• Gebruik onvergeetlike leuses 

vir lering: Bemoedig mense 

met spreuke. 

• Gryp leermomente aan vir 

ander 

Effektiewe leiers ontwikkel nie 

leierskapspanne nie maar wel 

spanne van leiers. 

Kleingroepdissipelskap: 

Wat dit is / nie is nie: 

• Nie kleingroep Bybelstudies 

nie – dit is deel van ander 

programme in die gemeente. 

• Kleingroepe is met die Woord 

in die hand besig om op ‘n 

Bybelse manier dissipelskap 

te doen (dissipel = volgeling). 

• Die kernbetekeins van die 

term: Kleingroepdissipelskap 

hou verband met glo en leer 

(MacArthur) 

• Kleingroepe moet groei en 

verdeel – dus meer word. 

• Om regtig te leer beteken om 

uit genade deur geloof met 

die krag van die Heilige Gees 

opmerksaam te wees ten 

opsigte van alles wat Christus 

beveel het. (Leer lewenslank 

– wees ‘n volgeling!) 

Die groot verbintenis 

Vir ‘n gemeente om gesond en 

vitaliteitgevul te wees, moet die 

leiers sonder kompromie verbind 

wees tot die GROOT GEBOD en 

die GROOT OPDRAG, en met 

hulle hart en siel daarby betrokke 

wees. 

‘n Lewende gemeente is ‘n 

gemeente wat gee: Ons kan nie 

net die Evangelie bevorder nie, 

ons moet die Evangelie gee. 

Bedien barmhartigheid binne die 

gemeente en na buite – gee 

jouself. 

Die les van die twee seë van 

Palestina: 

• Die see van Galilea: Invloei 

en uitvloei: Die see lewe – 

baie visse ook voedsel vir die 

mense. Ook Christus se 

bediening by hierdie see. 

• Dooie see: Water vloei in 

maar nie uit nie: Geen lewe 

nie. Net so is ‘n gemeente wat 

net “’n invloei” het – in ‘n 

oorlewingsfase. 

• As ons net vashou wat ons 

het en dit nie uitdra nie 

probeer ons net oorleef – dit 

is doodsgevaarlik! 

Die kerk is die draer van die 

Boodskap van Hoop: Ons het die 

Waarheid, daarom moet ons nie 

toelaat dat die leuen oorneem 

nie. 

Waar begin ons: 

Leierskapsvorming! 

“Wil U nie weer vir ons die lewe nuut maak sodat u volk hulle vreugde 
in U kan vind nie” Ps. 85: 7 

So is die gemeente uitgenooi om deel te neem die gemeente-aksie—Ons wys graag ‘n klompie 

fotos om die dag uit te beeld 

Daar is vingerbord, pluimbal, vlugbal, jukskei en “tough rugby” gespeel, lekker gekuier en geëet 

Die Aksioom van die Hervorming 

Verkort uit ‘n artikel deur Dr Paul Hartwig 
 

Artikel wat oorspronklik in die Protestanst Reveille verskyn het  

31 Oktober was dit 506 jaar 

gelede dat Martin Luther se 

bekende ‘Weerstand‘ by die 

Ryksdag van Worms in Duitsland. 

Dit was betekenisvol in die geskei-

denis van die Christendom, toe ‘n 

Christen alleen sy man gestaan 

het teen die stroom van 

godsdienstige tradisie en konven-

sionele gelowe van die dag. Sy 

weerstand het my herinner aan 

die groot Afrika-leier Athanasius 

wat in die 4de eeu ook sy man 

gestaan het in die tande van ‘n 

doktrinaal korrupte (Ariaanse) 

Christendom.  

Hy het Contra Mundum (‘teen die 

wêreld’) gestaan. Mag God ons 

behoefte aan sulke mans en 

vroue vandag sien!  

DIE BYBEL OPENBAAR DIE 

GEREGTIGHEID VAN GOD IN 

JESUS CHRISTUS  

Terwyl ek my navorsing oor Luther 

gedoen het, het daar een waar-

heid in my gedagtes opgekom wat 

beklemtoon was as die mees 

opvallende oorsaak van beide Lu-

ther se weerstand en die 

Hervorming: dit was omdat Martin 

Luther die betekenis van die Skrif 

ontdek het, dat beide sy lewe en 

die kontinent ‘n revolusie ervaar 

het. Ja, daar was honderde ander 

gebeurtenisse in die lang ketting 

van oorsaaklikheid (oorsaak en 

gevolg) wat op die Augustynse 

monnik van Wittenberg neergesak 

het. Nogtans is dit my oortuiging 

dat sy aanhoudende polsing en 

vasberade bestudering van die 

Skrif die mees direkte oorsaak 

van die Hervorming in Duitsland 

was. Sy ontdekking van die Bybel 

self het hierdie polsing nodiglik 

voorafgegaan, maar sy Latynse, 

Hebreeuse en 1516 Griekse tek-

ste het nie self na ‘n Hervorming 

gelei nie. As ‘n universiteitslektor, 

moes hy tot sy eie tevredenheid 

verstaan wat ‘n deel van die Skrif 

eintlik beteken het en dit het Lu-

ther se lewe verander en hom die 

groot Hervormer gemaak.  

Toe hy eers begin les gee oor Ro-

meine 1:17, het hy die frase ‘die 

geregtigheid van God‘ geïnterpret-

eer as die manier waarop God 

sondaars straf. Maar hy het al hoe 

meer onseker geraak dat dit Pau-

lus se bedoeling was. 

Dit het stadig vir hom helder ge-

word, soos die eerste strale van 

die oggendson, dat die frase iets 

anders beteken het. Watter ven-

ster was oopgemaak om hierdie 

veranderende lig in te laat?  

Hier is sy woorde:  

"Nietemin het ek dringend 

aangehou met Paulus op daardie 

plek, met ywerige verlange om te 

weet wat St Paulus wou hê. Deur 

die genade van God, deur dag en 

nag te mediteer, het ek uiteindelik 

ag gegee op die konteks van die 

woorde, naamlik,  

Want die geregtigheid van God 

word daarin geopenbaar uit geloof 

tot geloof, soos geskrywe is: Maar  

  

Afbeelding van Martin Luther 
Die Gedenkdeure by die Slotkerk in Witten-

berg met die teks van die 95 stellinge. 

Hierdie gebou is sedert 1996 deel van die 

Wêrelderfenisterrein van UNESCO 

die regverdige sal uit die geloof 

lewe.' (1933 vertaling)  

DIE DEURE VAN DIE PARADYS 

OOPGEMAAK DEUR GELOOF 

IN CHRISTUS.  

Die deurbraak het vir Luther 

gekom na ‘n vasberade en aan-

houdende soektog om te weet wat 

die woorde van die Skrif beteken 

het. Hierdie soektog was ‘n groot 

middel of instrument vir die 

Hervorming. Die ontdekking van 

wat die Skrif beteken het was ‘die 

aksioom van die Hervorming‘. Ek 

glo dat dit ‘die aksioom van alle 

hervorming‘ is.  

Ons het almal Bybels. Party van 

ons het baie Bybels, in baie tale. 

Dit is baie goed en ons kan God 

dank vir toegang tot Sy geskrewe 

woord. Maar hoe min van ons 

ontdek die Bybel en die betekenis 

van sy woorde! Dit is ‘n groot 

probleem in die Kerk vandag. Ons 

soek verse uit vir waardevolle 

Bybelbrokkies en neem baie sel-

de, indien ooit, dele van die Skrif 

en doen wat Luther met Romeine 

gedoen het. Het jy onlangs ‘n 

Skrifdeel soos ‘n Psalm geneem, 

en dit dan deeglik met albei oë en 

albei hande gepols, jouself tevede 

gestel met wat die skrywer gesê 

het, en dan daardie betekenis ter 

harte geneem, daaroor gebid en 

met God in die taal daarvan 

gepraat, en dan daardie Psalm 

geneem en dit waarheid in jou 

daaglikse lewe gemaak? Dit is 

wat die meeste van ons nie doen 

nie en dit is waarom ons is wat 

ons is en die wêreld is soos dit is. 

Martin Luther was nie soos ons 

nie. Dit was waarom hy verseker 

was van die waarheid en waarom 

hy sy man gestaan het en nie sy 

geloof sou ontken nie. Hy was 

vasgevang deur die waarheid wat 

hy tyd geneem het om in die Skrif 

te ontdek.  

Ons het vryheid van godsdiens en 

gewete omdat die Here die 

Hervormers verhef het.  

Redakteur. [van die Protestant 

Reveille] 

 

“Elke week preek ek regverdiging deur geloof aan my mense, want elke week vergeet hulle dit”.  

Martin Luther. 

Vir die van julle wat, soos ek, nie weet het wat “Aksioom” beteken nie: Volgens die HAT beteken dit — 

Bewering, grondstelling wat sonder bewys as waar aangeneem word. 

Aksiomaties beteken—duidelik, vanselfsprekend sonder bewys  

Die Hervormingsmuur in Genevé 

in Switserland  bevat 10 

standbeelde van die belangrikste 

figure van Calvinisme. In die 

sentrum is Jean Calvin, Theo-

dore Beza, Guillaume Farel en 

John Knox. Eintlik het hierdie 

figure meer as drie miljoen men-

se verower met hul Protestantse 

idees en 'n "reformatoriese 

Rome" in Genève geskep.  

Op die spore van jou voorouers 
Isobel Groesbeek 

Agtergrond 

Belangstelling in genealogiese – 

en familiegeskiedenisnavorsing 

groei wêreldwyd jaar na jaar en 

so ook hier plaaslik.  

GrysKrag as nie-winsgewende 

lede-vereniging sedert 1995 (sien 

www.gryskrag.co.za) met ons 

leuse ‘Met ons vaardighede en 

ondervinding verenig ons en help 

ons die toekoms bou’, moedig 

persone aan om genealogie as 

positiewe, konstruktiewe 

tydverdryf te oorweeg en so kan 

familiebande tussen oupa/ouma 

en kleinkinders ook versterk word. 

Het u dalk gewonder hoe om 

genealogiese data en 

familiegeskiedenis van gestorwe 

familielede, asook data en stories 

van lewende familielede na te 

speur? 

In wese is die doel van 

GENEALOGIE om elke individu 

(gewoon en vernaam) te 

identifiseer, hom/haar uit te lig 

en binne 'n bepaalde 

familieverband/raamwerk te 

plaas en sy/haar betekenis/

bydrae te bepaal en aan te teken. 

Die naspeur van o.a. 'n individu 

se plek en datum van geboorte, 

huwelike, sterfte, asook verdere 

details, om sodoende die persoon 

binne 'n raamwerk/verwantskap te 

plaas, is vir sommiges van belang 

om erflike opvolging en 

eiendomsreg te bevestig, maar vir 

die deursnee man of vrou op 

straat gaan dit dikwels net om 

aanvanklik sy of haar 

nuuskierigheid te bevredig. Dit 

groei gou tot 'n meer intense 

belangstelling en soeke na 

verwantskappe: OF voorsate van 

'n spesifieke persoon, OF nasate 

van 'n oupagrootjie t.w.v. 'n 

familie-saamtrek OF familielede in 

buiteland wat op soek is na 

besonderhede van familielid wat 

na Suid-Afrika gekom het en sy/

haar moontlike nasate alhier. Die 

delf na vaste, sekere stamlyne en 

wortels is 'n reaksie teen 

ankerloosheid van die moderne 

bestaan en ook soms uit vrees 

dat sommige bewyse verlore kan 

gaan. Wanneer 'n persoon al sy/

haar biologiese voorouers 

probeer opspoor, wat 'n 

prikkelende en omvattende projek 

is, kan hy/sy bepaal vanuit 

hoeveel verskeidenheid 

familielyne hy/sy afstam. 

Wat die rede vir die belangstelling 

ookal is, lewer deeglik nagevorste 

familiedata wat op papier of 

elektronies vasgelê is en dan tot 

die beskikking van die breëre 

publiek gestel word, 'n kosbare 

bydrae tot die Suid-Afrikaanse 

kultuurskat en wêreldwye 

genealogiese  erfenis. 

Ek moedig persone aan om 

familiegeskiedenis op 

wetenskaplike wyse aan te pak 

en om betroubare gegewens, so 

volledig en konsekwent as 

moontlik met bronverwysings 

aan te teken. Raadpleeg gerus 

die publikasie Handleiding vir 

genealogiese navorsing in Suid-

Afrika of Handbook for 

genealogical research in South 

Africa deur RTJ LOMBARD 

(RGN/HSRC, Pretoria, 1990) vir 

navorsingsmetodiek en bronne in 

Suid-Afrika. Dr. Lombard was die 

eerste afdelingshoof van die RGN 

se Afdeling vir Genealogiese 

Navorsing tot met sy aftrede in 

1990. Hy is in 2011 oorlede. 

Skrywer was die tweede 

afdelingshoof tot in 1998 met 

sluiting van die RGN-afdeling, 

Genealogie Inligting en is 

sedertdien ’n onafhanklike 

konsultant. 

Praktiese wenke 

• Begin eerder as later en 

onthou om bronne te erken. 

• Versamel soveel as moontlik 

spesifieke leidrade (bv. volle 

name (ook nooiensvanne van 

vroue), plekke (dorpe, 

distrikte, kerkverband) en 

datums van geboorte, huwelik 

en sterfte) vanuit familie-

oorlewering en beskikbare 

familie-dokumente. Besoek 

die webblad van die FAK 

Genealogielessenaar (sedert 

2020) by  

www.genealogielessenaar.co

m en vind by ONS 

PROJEKTE>NAVORSING ’n 

voorbeeld van ’n e-

GESINSBLAD as voorbeeld 

van data wat versamel kan 

word. 

• Bewaar en beskryf foto’s. 

• Besluit hoe jy data wil 

aanteken en oorweeg ’n 

doelgerigte genealogie 

program bv. RootsMagic 

(www.rootsmagic.zom) 

• Raadpleeg ‘n groot 

verskeidenheid publikasies en 

manuskripte in biblioteke oa 

die Erfenisstigting 

Navorsingsbiblioteek (sien 

www.kultuurtuiste.org.za) en 

die Nasionale Biblioteek 

(www.nlsa.ac.za) om vas te 

stel of daar nie reeds 

navorsing onderneem en 

gepubliseer is nie en 

kontroleer dan die data in 

verskeie argiefbronne. 

• Besoek die webblad van die  

Nasionale Argief by  

 

http://www.gryskrag.co.za
http://www.genealogielessenaar.com
http://www.genealogielessenaar.com
http://www.rootsmagic.zom
http://www.nlsa.ac.za

• www.national.archives.gov.za/

naairs vir boedelverwysings 

en ander staatsdokumente. 

Boedellêers (juridiese 

dokumente by die Meester 

van die Hooggeregshof 

geregistreer in provinsie waar 

die oorledene gewoon het en/

of vaste eiendom besit het) en 

sommige intussen by argief in 

bewaring. Boedels bevat 

sterfkennisse (meesal deur 

familielid en/of eksekuteur 

voltooi), testamente, 

boedelrekeninge, ens.(sien 

argiefadres hieronder vir 

boedelverwysings).  

• Raadpleeg dan kerkregisters 

(doop-, huweliks- en 

lidmaatregisters) deur eers te 

bepaal tot watter 

kerkgenootskap familie 

behoort het en dan ook plekke 

te identifiseer. Sommige 

kerkgenootskappe het 

sentrale argiewe bv. die NG 

Kerkargief 

(www.kerkargief.co.za) te 

Stellenbosch, die NH 

Kerkargief  te Pretoria en die 

Geref. Kerkargief te 

Potchefstroom, ens. 

Sommiges registers is op 

mikrofilm en ook digitaal 

beskikbaar by  o.a. die 

Familiegeskiedenissentrums 

van die ‘Genealogical Society 

of Utah’ in hoofsentra of hul 

webblad 

www.familysearch.org, UNISA

-biblioteek te Pretoria en 

KSUT Plaaslike en 

Familiegeskiedenisversamelin

g te Wellington. 

• Begraafplaasdata en 

begrafnisbriewe is dikwels ’n 

beginpunt vir leidrade. Sien 

projekte van die lede-

vereniging sedert 1964 die 

Genealogiese Genootskap 

van SA (GGSA) by 

www.genza.org.za 

• Geboorte-, huwelik- & 

sterftesertifikate van die 

Departement van Binnelandse 

Sake was eers verpligtend 

rondom die begin van die 20e 

eeu en is nie vir die publiek 

toeganklik nie (sommige ouer 

dokumente is wel reeds 

digitaal beskikbaar). 'n 

Gewaarmerkte kopie  kan 

slegs op 'n voorgeskrewe 

aansoekvorm en teen betaling 

deur die Kantoor van die 

Registrateur van Geboortes, 

Huwelike en Sterftes uitgereik 

word. 

• Kontak skrywer 

(isabelg@mweb.co.za) vir 

hulp met navorsing in Suid-

Afrika of vir bywoning van ’n 

beginnerskursus. 

• Gesels saam op en rig navrae 

via verskeie 

internetgespreksgroepe en 

webtuistes (wees net versigtig 

vir foutiewe koppelings – vgl 

verskillende bronne). 

• Kontak ander navorsers/

belangstellendes via 

‘Facebook’ oa Families Info 

SA 

• NB: Moenie uitstel nie, saai 

die saadjies om die liefde vir 

persoonlike erfenis te kweek 

en wees verseker dat die 

loop of familiespore vir jou 

nuwe betekenis en tot nuwe 

insigte sal bring. Sodoende 

kan die aanteken van jou eie 

familiedata en -geskiedenis 

‘n kosbare bydrae lewer tot 

bewaring van persoonlike 

erfenis. 

Terwyl ons nou so van voor– en nageslagte praat : 

ONS WIL GRAAG DIE PRESTASIES VAN ONS GEMEENTE MET MEKAAR 
DEEL: AS JY OF JOU KINDERS NASIONALE OF PROVINSIALE KLEURE IN 

SPORT ONTVANG, OF MEDALJES OP NASIONALE BYEENKOMSTE 
ONTVANG, LAAT WEET ONS ASSEBLIEF, STUUR ‘n EPOS MET DIE BE-

SONDERHEDE EN VERAL FOTOS VIR MY. 

LAAT WEET ASSEBLIEF OOK AS JOU KINDERS GOED PRESTEER OP 
SKOOL, ONS DEEL GRAAG IN JULLE VREUGDE 

 

http://www.national.archives.gov.za/naairs
http://www.national.archives.gov.za/naairs
http://www.kerkargief.co.za
http://www.familysearch.org
mailto:isabelg@mweb.co.za

Emunah enkellopende bediening 

 

Met Emunah se ontstaan paar 

jaar gelede was die idee aanvank-

lik om as ondersteuningsgroep te 

dien vir die ietwat ouer enkello-

pendes (40 jaar +) maar intussen 

het dit heelwat uitgebrei. 

Op die oomblik is daar total van 

22 lede op ons whatsapp groep 

waarvan 11 uit Rietvallei kom, 

sowat 5 uit ander gereformeerde 

gemeentes en dan ook paar wat 

graag wou aansluit of vriende is 

uit ander kerke. Omdat almal jonk 

van gees is , is sommige lede so 

net oor die 30jaar  en daar is ook 

nie uittree-ouderdom nie. Ons het 

‘n whatsapp groep waardeur ons 

mekaar opbou en ondersteun. 

Daar word gereeld voorbidding 

gevra in swaakry tye met werk, 

siekte of dood van geliefdes. Daar 

is ook heelwat ander mense wat 

nie in Pretoria woon nie op ons 

facebook-groep 

Ons het ‘n program opgestel met 

verskillende aksies en kuieraand 

elke 2de woensdag (met temas en 

gasheer/gasvrou), maar daar 

word gereeld afgewyk en soms 

ook oor naweke of op die 

ingewing saamgekuier.  

 

Niks is verpligtend nie, maar almal 

is altyd oral welkom – ons is mee-

stal so 12-14 mense by aksie en 

ander kere kueir net so 5 saam, 

as die skedules bietjie vol raak. 

 

Kontak gerus Marilize Labuschagne 

084 258 0057 as jy graag wil inval  

Heerlike saamkuier en eet – met baie diep gesprekke rondom geloof-

skwessies en soms net lekker ontspanne samesyn voor die kaggel. 

Ander kere gaan 

verken ons die 

omgewing – soms met 

bietjie beplanning – 

maar dikwels word 

daar sommer uitgenooi 

op ingewing van die 

oomblik vir diegene 

wat lus voel  

Saam het ons al ‘n moord opgelos  


